
ይህ መጽሐፍ የሕጻናትን በአፍ መፍቻ ቋንቋቸው የማዳመጥና 

የመናገር፣ የማንበብና የመጻፍ ችሎታ ለማበልፀግ ተሻሽሎ የተዘጋጀው 

የአፍ መፍቻ ቋንቋ መርሃትምህርት አካል ነው። መጽሐፉም ሲዘጋጅ 

መነሻ ያደረገው ሕጻናት ማንበብና መጻፍ እንዴት እንደሚማሩ የተደረጉ 

ጥናቶችንና የአማርኛ ቋንቋን መሠረታዊ ባህርያት ነው።

የዚህ የአፍመፍቻ ቋንቋ መርሃትምህርት (ሥርዓተትምህርት) 

መሠረታዊ መርሆች የሚከተሉት ናቸው።

1.	 ሕጻናት እንግዳ ቃላትን ለማንበብና ቃላትን በተገቢ የፊደላት 

አሰዳደር ለመጻፍ፣ የቋንቋው ፊደላት የሚወክሏቸውን ድምፆች 

መማር ይጠበቅባቸዋል፤

2.	 ሕጻናት በተማሯቸው ፊደላት የተመሠረቱ ቃላትንና ዓረፍተነገሮችን 

በተቻለ ፍጥነት ማንበብ መጀመር አለባቸው፤

ጠቃሚ መረጃ ለወላጆች

     መግቢያ

3.	 ሕጻናት በፍጥነት፣ በትክክልና ያለችግር እንዲያነቡና ራሳቸውን 

በንግግርም ሆነ በጽሑፍ በትክክልና በግልጽ ቋንቋ  ለመግለጽ 

እንዲችሉ የማንበብ፣ የመጻፍና የመናገር በርካታ ተከታታይ 

ልምምዶች ማድረግ አለባቸው፤

4.	 ሕጻናት አዳዲስ ቃላትን ሲያዳምጡና ሲያነቡ የቃላቱንም ፍቺ 

አብረው መማር አለባቸው፤ በዚህም የሚያዳምጡትንና የሚያነቡትን 

ሊረዱ ይችላሉ፤ ቋንቋቸውንም በንግግርና በጽሑፍ  በአግባቡ 

ይጠቀሙበታል፤

5.	 ሕጻናት ቃላትን ማንበብ ከመጀመራቸው በፊት ተረቶችን/ታሪኮችን 

በማዳመጥና ሥዕሎችን በመመልከት የመረዳት ክሂላቸውን 

ሊያዳብሩ ይችላሉ።

ወላጆች ልጆቻቸው ማንበብና መጻፍ እንዲማሩና ቋንቋውን በአግባቡ መጠቀም 

እንዲችሉ በቤት ውስጥ መርዳት ከሚችሉባቸው አጠቃላይ መንገዶች የሚከተሉት 

ይጠቀሳሉ።    

1.	 ተረቶችን/ታሪኮችን ይንገሯቸው።

2.	 ልጆችዎን እርስዎ ስላነበቡላቸው ወይም ስለነገሯቸው ተረቶች/ታሪኮች 

ያሏቸውን አስተያየቶች ለሌሎች እንዲያካፍሉ ይጠይቋቸው።

3.	 ራስዎ ወይም ሌሎች ተረት/ታሪክ ለልጆችዎ እንዲያነቡላቸው ያድርጉ፤ 

ይሄም ለልጆቹ የሚያነቡት ጽሑፍ በሌሎች ሲነበብ ምን እንደሚመስል 

የማዳመጥ መልካም አጋጣሚ ይፈጥርላቸዋል፤ በራሳቸው ለማንበብም 

ፍላጎት ያሳድርባቸዋል።

4.	 ከልጆችዎ ጋር በተመሳሳይ ፊደል የሚጀምሩ ወይም የሚጨርሱ ቃላትን 

አብረው ይፍጠሩ፤ ይጥሩ፤ ልጆችዎንም በተመሳሳይ ፊደል የሚጀምሩ 

ወይም የሚጨርሱ ቃላትን ፈልገው እንዲነግሩዎ ይጠይቋቸው።

5.	 በተማሯቸው ፊደላት የተመሠረቱ ቃላትን እንዲያነቡ ያድርጓቸው።

6.	 ልጆችዎ ማንበብ ሲጀምሩ፣ በዚህ መጽሐፍ ውስጥ ያሉ ጽሑፎችን ወይም 

ሌሎች ለደረጃቸው የሚመጥኑ ቀላል ጽሑፎችን እንዲያነቡ ያበረታቷቸው።

ልጆችዎን በቤት ውስጥ ይርዱ!

	 ፊደሎችን በቃል መጥራት ይማራሉ፤

	 የመጻሕፍትንና የሌሎች የመማሪያ ቁሳቁሶችን አጠቃቀምና አያያዝ 

ይማራሉ፤

	 በመምህር የሚነበቡ ተረቶችን/ታሪኮችን በማዳመጥ የመረዳት ክሂላቸውን 

ያዳብራሉ፤ ጥያቄዎችም ይጠይቃሉ፤

	 ሥዕሎችን በመመልከትና ስለሥዕሎቹ በመናገር/ በመወያየት የመረዳት 

ክሂላቸውን ያዳብራሉ።

	 በክፍል ውስጥ የተማሯቸውን ሥዕሎች መመልከት ይችላሉ።

	 ስለስዕሎቹ እንዲነግሩዎ ይጠይቁ።

የአንደኛ ክፍል ሕጻናት በትምህርት ዓመቱ የመጀመሪያዎቹ ስድስት ሳምንታት 

ውስጥ ለማንበብና ለመጻፍ ዝግጁ እንዲሆኑ መምህራን ተገቢውን ድጋፍ 

ያደርጋሉ።

የተማሪ መማሪያ መጽሐፍ

የመጀመሪያ ሳምንታት

ልጆች በክፍል ውስጥ፣

ወላጆች በዚህ ወቅት ልጆችን በቤት ውስጥ ለመርዳት፣

የትምህርቱ ክፍሎች (ይዘቶች)

በዚህ መጽሐፍ ውስጥ እያንዳንዱ ትምህርት በምልክት የተጠቆሙ ክፍሎች 

አሉት። ጥቂት ክፍሎች በተወሰኑ ትምህርቶች ውስጥ ብቻ የሚከሰቱ ቢሆንም፣ 

ብዙዎቹ ክፍሎች ግን በእያንዳንዱ ትምህርት ውስጥ ይገኛሉ።

ይህ ክፍል የሚያተኩረው በአዳምጦ መረዳት ላይ ነው።

የማዳመጥ ምንባብ

	 በመምህራቸው የሚነበበውን ተረት/ታሪክ ወይም መረጃ ሰጪ ጽሑፍ 

ያዳምጣሉ፤

	 ካዳመጡት ምንባብ ውስጥ የወጡ ጥያቄዎችን ይመልሳሉ፤

	 በምንባቡ ውስጥ የሚገኙ አዳዲስ ቃላትን ይማራሉ፤

	 በምንባቡ ላይ ሊወያዩ ይችላሉ፤

	 ስለምንባቡ የሚገልጽ ሥዕል ይሥላሉ፤ ወይም ጥቂት ቃላት ይጽፋሉ።

በክፍል ውስጥ ልጆቹ፡-

ወላጆች በቤት ውስጥ ልጆችን ለመርዳት፣ 

	 ልጆች ስለምንባቡ የሚያስታውሱትን እንዲናገሩ ይጠይቋቸው፤ ሥዕሎቹ 

ተረቶቹን/ታሪኮቹን ለማስታወስ ሊረዷቸው ይችላሉ።

	 ፊደላትን ይማራሉ፤

	 ፊደሎች በቃላት ውስጥ ያላቸውን ንበት (ምን ዓይነት ድምጽ እንዳላቸው) 

ይማራሉ፤ 

	 በእያንዳንዱ ፊደል የሚጀምሩ ወይም የሚጨርሱ ቃላትን ይለያሉ፤

	 ፊደላቱን በማየት የሚወክሏቸውን ድምፆች መጥራት ይለማመዳሉ፤

	 የተማሯቸውን ፊደላት ማንበብና መጻፍ ይለማመዳሉ።

	 ሕጻናቱ ቀደም ብለው የተማሯቸውን ፊደላት መመልከት ይችላሉ።

	 ሕጻናቱን ፊደሎቹ ማን ማን እንደሆኑና የሚወክሏቸውም ድምፆች የትኞቹ 

እንደሆኑ ሊጠይቁ ይችላሉ።

	 በተለያዩ ፊደሎች የሚጀምሩ ቃላትን አስበው እንዲነግሯቸው መጠየቅ 

ይችላሉ።

አዲስ ወይም ተተኳሪ ፊደል

ይህ ክፍል በተተኳሪ ወይም በአዳዲስ ፊደላት ላይ የሚያተኩር ነው።

በክፍል ውስጥ ልጆቹ፡-

ወላጆች በቤት ውስጥ ልጆችን ለመርዳት፣

ይህ ክፍል ቃላትን በማንበብና ወደተለያዩ ክፍሎች በመነጠል ወይም በማጣመር 

ላይ ስለሚያተኩር፣ ልጆቹ ቃላቱን እንዲያነቡና በተገቢ የፊደል አሰዳደር ሥርዓት 

እንዲጽፉ ያግዛቸዋል።

ማጣመር/መነጠል

	 ቃላትን “ማጣመር”፡- ቃላቱ የተመሠረቱባቸውን ፊደሎች ወይም የቃላቱን 

የተነጣጠሉ አሀዶች ለየብቻ ያነባሉ፤ መልሰውም አንድ ላይ ይሏቸዋል። 

	 ቃላትን “መነጠል”: - ቃላቱን ያነባሉ፤ ቀጥለውም  ወደፊደላት ወይም 

ወደአነስተኛ አሀዶች ይነጥላሉ።

	 ፍቺ ያላቸውን የቃላቱን አሀዶች ለይተው ያነባሉ።

በክፍል ውስጥ ልጆቹ፣

ወላጆች በቤት ውስጥ ልጆችን ለመርዳት፣ 

	 ልጆችን የቃላቱን ፊደሎች ወይም አሃዶች እንዴት እንደሚያጣምሩና 

እንደሚነጥሉ ይጠይቋቸው። ለልጆቹ ይኼ በጣም ጠቃሚ ልምምድ ነው። 

ተዘውታሪ ቃላት

ይህ ክፍል በማየት ብቻ በሚማሯቸው የተወሰኑ ቃላት (ገና ባልተማሯቸው 

ፊደላት የሚጻፉ ቃላት) ላይ ያተኩራል። እነዚህም ቃላት በግለንባብ ውስጥ 

በጥቅም ላይ ይውላሉ።   

	 በዕለቱ ትምህርት ውስጥ ያሉትን ተዘውታሪ ቃላት ተመልክተው 

እንዲያነቧቸው ይጠይቋቸው።

	 ቀድሞ ከተማሯቸው ትምህርቶች ውስጥ የሚገኙትን ተዘውታሪ ቃላት 

ተመልክተው እንዲያነቧቸው ይጠይቋቸው።

ይህ ክፍል ሕጻናቱ ቃላትን ለመጥራትና ተዘውታሪ ቃላትን ለመገንዘብ እንዲችሉ 

ዓረፍተነገሮችን፣ አጫጭር ተረቶችን/ታሪኮችን ወይም መረጃ ሰጪ ምንባቦችን 

እንዲያነቡ በማድረግ ላይ ያተኩራል። ከዚህ በተጨማሪም በአንብቦ መረዳትም 

ላይ ያተኩራል። 

ግለንባብ

	 አዳዲስ ቃላትን በማየት ብቻ ይማራሉ፤ ያስታውሷቸዋልም።

	 የተማሯቸውን ተዘውታሪ ቃላት ይለማመዳሉ። 

በክፍል ውስጥ ልጆቹ፣

ወላጆች በቤት ውስጥ ልጆችን ለመርዳት፣ 

	 ግለንባቡን ያነባሉ።

	 ከምንባቡ የወጡ ጥያቄዎችን ይመልሳሉ።

	 በግለንባቡ ላይ ይወያያሉ።

	 ምንባቡን የሚመለከት ሥዕል ይሥላሉ ወይም የተወሰኑ ቃላት ይጽፋሉ።

	 የዕለቱን ግለንባብ ይመልከቱና ልጆቹ እንዲያነቡ ይጠይቋቸው።

	 የቀደሙ ግለንባቦች ይመልከቱና እንዲያነቡልዎ  ይጠይቋቸው።

	 ልጆችዎ በግለንባቡ ውስጥ ለማንበብ የሚቸገሩባቸው ማናቸውም ቃላት 

ካሉ ቃላቱን እንዲለዩዋቸውና እንዲሏቸው ያበረታቷቸው።

	 ልጆችዎ ግለንባቡን መውደድ አለመውዳቸውንና ለምን እንደወደዱት 

ወይም እንዳልወደዱት ይጠይቋቸው።

በክፍል ውስጥ ልጆቹ፣

ወላጆች በቤት ውስጥ ልጆችን ለመርዳት፣ 

	 ይህ ክፍል አዳዲስ ቃላትን በመማርና በመጠቀም ላይ ያተኩራል።

ቃላት

ይህ ክፍል ፊደሎችንና ቃላትን በመመሥረት፣ በተገቢ የፊደላት አሰዳደር 

ቃላትን በመጻፍና ሀሳባቸውን በሥዕል ወይም በቃላት መግለጽ በመቻላቸው 

ላይ ያተኩራል።  

	 ልጆቹ ቀደም ሲል የተማሩባቸውን ሥዕሎች ተመልክተው በሥዕሎቹ 

የተወከሉትን ቃላት እንዲገልጹ ይጠይቋቸው።

	 ልጆቹ ስለተማሯቸው ቃላት እንዲናገሩ ይጠይቋቸው።

መጻፍ

	 ከመምህራቸው ወይም ከሚያዳምጡት ምንባብ  አዳዲስ ቃላትን ይማራሉ።

	 አዳዲስ ቃላትን ከሥዕሎች ወይም ከፍቺያቸው ጋር ያዛምዳሉ።

	 ለቃላት ተመሳሳይና ተቃራኒ ይሰጣሉ።

	 ቃላቱን በዓረፍተነገር ውስጥ መጠቀም ይለማመዳሉ።

በክፍል ውስጥ ልጆቹ፣

ወላጆች በቤት ውስጥ ልጆችን ለመርዳት፣ 

	 እያንዳንዱ ፊደል እንዴት እንደሚጻፍ ይማራሉ።

	 ፊደል መጻፍን ይለማመዳሉ።

	 በተማሯቸው ፊደላት ቃላትን ይጽፋሉ።

	 ስለቀደመ ልምዳቸው ወይም ስለተማሯቸው ተረቶች/ታሪኮች ሥዕል 

ይሥላሉ።

	 ሃሳባቸውንና  ግንዛቤያቸውን ለሌሎች ለማካፈል ቃላትን ወይም 

ዓረፍተነገሮችን ይጽፋሉ።

	 ልጆች የእጅ ጽሕፈታቸውን  እንዲያሻሽሉ ፊደሎችንና ቃላትን እንዲገለብጡ 

ይጠይቋቸው።

	 በትምህርትቤታቸው ስለተከሰተ ነገር ወይም ስላነበቡት ወይም ስላዳመጡት 

ተረት/ታሪክ ወይም ስለሌላ ነገር ሥዕል እንዲሥሉ ይጠይቋቸው።

በክፍል ውስጥ ልጆቹ፣

ወላጆች በቤት ውስጥ ልጆችን ለመርዳት፣



1ኛ ሣምንት 1ኛ ቀን

1 አማርኛ 1ኛ ክፍል1

የአማርኛ መመሪያ
መፅሐፍ



2አማርኛ 1ኛ ክፍል 2

1ኛ ሣምንት 2ኛ ቀን

የአማርኛ መመሪያ
መፀሐፍ



3 አማርኛ 1ኛ ክፍል3

1ኛ ሣምንት 3ኛ ቀን



4አማርኛ 1ኛ ክፍል 4

1ኛ ሣምንት 4ኛ ቀን




